ODGOVORI NA ČETVRTU GRUPU PITANJA OD FIRME KAM I BUS doo  

(pitanja  28.01.2021, 10:14:30 am)
Poštovani,

Davanjem odgovora na prethodne dvije grupe Vaših pitanja (od 15.01.2021.g. i od 20.01.2021.g.), nastojali smo da vam detaljno pojasnimo tehničke specifikacije za predmet nabavke koji je potreban ugovornom organu. 

Napominjemo, da smo prilikom izrade tehničkih specifiakcija, kao i cjelokupne tenderske dokumentacije u potpunosti slijedili odredbe člana 54. ZJN-a i  Uputstva za pripremu modela tenderske dokumenatcije i ponuda, uz napomenu da se ovdje radi o posebnom postupku javne nabavke iz oblasti odbrane i sigurnosti, te su u pripremi i izradi tehničkih specifikacija poštivane odredbe iz člana 17. Pravilnika o postupku dodjele ugovora u oblasti odbrane i sigurnosti. Osnovni princip kojim smo se rukovodili prilikom sačinjavanja tehničkih specifikacija, uz poštivanje odredbi iz ZJN-a i Pravilnika o postupku dodjele ugovora u oblasti odbrane i sigurnosti, jeste da nabavljena vozila zadovoljavaju specifične potrebe i zahtjeve budućeg korisnika – Oružanih snaga BiH u pogledu funkcionalnosti, eksploatacijskih karakteristika i održavanja
Konkretni odgovori i pojašnjenja na Vaša pitanja, mišljenja i konstatacije su slijedeći:

LOT 2 – klasa II do 56 mjesta

 1.1. Molimo Naručitelja da dodatno pojasni kojim objektivnim kriterijima je definirao min. visinu putničkog prostora na min. 2.000 mm ili se radi o subjektivnoj procjenu Naručitelja. Također molimo pojašnjenje dali se min. visina od 2.000mm odnosi na visinu putničkog prostora u cijelom autobusu ili je na određenim mjestima kao što su npr. povišenja hodne površine zbog ugradnje motora moguća i niža visina putničkog prostora od min. 2.000 mm. Deklarirana visina potencijalnog ponuditelja se odnosi na min. visinu na točki u kojoj je pod autobusa na najvišem nivou, u ostatku autobusa visina putničkog prostora je i iznad deklariranih min. 2000 mm od strane Naručitelja
ODGOVOR: Minimalna visina putničkog prostora odnosi se na minimalnu unutrašnju visinu u putničkom prostoru između sjedišta kuda se kreću putnici prilikom ukrcavanja ili iskracavanja mjerenu od površine poda do površine unutrašnje strane krova, što podarzumijeva da ovako definisana visina putničkog prstora ne smije biti manja na cijelom prostoru kretanja putnika unutar autobusa od prednjih do zadnjih vrata. Prilikom definisanja minimalne unutrašnje visine putničkog prostora, ugovorni organ nije se rukovodio nikakvim “subjektivnim procjenama”, nego stvarnim objektivnim potrebama zadovoljenja zahtjeva za prevoz specifične vrste putnika – vojnika sa ličnom opremom koja uključuje ranac na leđima, šljem na glavi i lično naoružanje.
 1.2. S obzirom da se radi o kategoriji vozila čija je maksimalna brzina ograničena na 100 km/h, smatramo da nema potrebe pričati o postizanju što veće maksimalne brzine, a sa aspekta udobnosti i sigurnosti nisu poželjna niti snažna ubrzanja. Motor snage 129 kW bez problema omogućuje vozilu toga tipa razvijanje brzine od 100 km/h uz adekvatno ubrzanje. Kada pričamo o motorima koji razvijaju veliku snagu pri visokim brzinama vrtnje, uz mali okretni moment, koji se koriste u vozilima namijenjenim za trke, kao Formula 1 koju ste spomenuli, takvi motori dakako omogućuju izvrsne performanse, ali takva vozila imaju malu masu te su sami otpori vožnje pri niskim brzinama vrlo mali, a znatno se povećavaju pri visokim brzinama zbog sile otpora zraka koja raste s kvadratom brzine. Kod autobusa je situacija znatno drugačija te se već pri malim brzinama javljaju veliki otpori zbog velike mase (otpor inercije i otpor kotrljanja). U tom slučaju je vrlo bitna snaga i okretni moment motora prilikom pokretanja (pri niskim brzinama vrtnje motora) kako bi se omogućilo što lakše pokretanje vozila iz stajanja uz što manja naprezanja motora i ostalih dijelova pogonskog sustava. S druge strane, uzmimo opet za usporedbu motor koji razvija veću snagu na većim brzinama vrtnje, a manji vršni okretni moment, sa motorom koji razvija nešto manju snagu, ali na znatno nižim brzinama vrtnje motora, što automatski znači da i razvija znatno veći okretni moment na nižim brzinama vrtnje motora. U tom slučaju, ako uzmemo da se radi o jednakim vozilima, motor veće snage, a manjeg vršnog momenta je potrebno koristiti u višem području vrtnje motora za postizanje jednakih performansi u usporedbi sa motorom koji razvija nešto manju snagu, ali znatno veći okretni moment pri nižim brzinama vrtnje. Takav način eksploatacije u uvjetima povećane brzine vrtnje motora nije efikasan s aspekta potrošnje goriva, pogoršava se udobnost putnika (povećana buka vozila) i, možda najbitnije, povećava se trošenje pokretnih dijelova motora. Iz svih gore navedenih razloga zaključujemo da motor veće snage koji radi u višem području brzine vrtnje ima jedino eventualnu prednost u pogledu performansi, ali tu prednost je u realnosti teško postići jer zahtijeva „sportski“ način vožnje, odnosno korištenje motora u vrlo visokom području brzine vrtnje i česte izmjene stupnjeva prijenosa, što ne odgovara takvom tipu vozila. Autobus sa motorom nešto manje snage, a većeg okretnog momenta u nižim područjima 

brzine vrtnje motora u realnim uvjetima omogućuje u najmanju ruku jednake performanse, a uz to donosi prednosti kao što su veća efikasnost, manja buka u vožnji i smanjeno trošenje pokretnih dijelova motora.
ODGOVOR: Iz vašeg teksta, pored vaših stručnih konstatacija i mišljenja o vozilima sa različitim snagama motora, nismo prepoznali koje je Vaše konkretno pitanje. Osim toga, za ovu vrstu vozila, LOT-2 AG – Autobus do 56 sjedišta (srednja klasa – klasa II), traži se minimalna snaga motora od 260 kW, što je 2 puta više od u vašem “pitanju” navedenih 129 kW. Za ugovorni organ apsolutno nije prihvatljivo vozilo – autobus ove kategorije, mase i broja putnika sa tako niskom snagom motora.
1.8. Potencijalni ponuditelj pojašnjava da se pod "ručnim otvaranjem 2 stražnjih vrata podrazumijeva funkcija da vrata otvara vozač putem tipke na instrument ploči u prostoru vozača. Samim time nema potrebe da Vojnici ručno otvaraju stražnja vrata. Vozač koji duži autobus prednja vrata otvara na daljinski i po ulasku u autobus i pripremi autobusa za polazak tipkom otvara stražnja vrata i omogućava ulazak vojnika u autobus
ODGOVOR: Iz napisanog ne vidimo šta je konkretno Vaše pitanje ili zahtjev, ali se iz opisa vase konsttacije može zaključiti da vase vozilo zadovoljava postavljeni uslov,a to je da se i prednja i zadnja vrata mogu otvarati daljinski od strane vozača.

1.9. Mišljenja smo da ukupni kapacitet prtljažnog prostora nije adekvatno mjerilo za iskoristivost prtljažnog prostora te bi naručitelj trebao pripisati dimenzije prtljažnog prostora u smislu njegove visine, širine i dubine i kako bi se jasno moglo definirati dali je osigurano adekvatna brzina odlaganja lične opreme vojnika. Ujedno molimo Naručitelja za info dali u ovoj izvedbi autobusa prihvaća tzv. "ski-box" ili dodatnu kutiju montiranu na stražnju stranu vozila koja služi kao dodatni prtljažni prostor

ODGOVOR: Ne želimo polemisati o vašem mišljenju u pogledu adekvatnosti mjerila za iskoristivost prljažnog prostora. Ugovorni organ je shodno svojim potrebama – odnosno potrebama budućih korisnika predmetnog vozila, definisao minimalnu ukupnu zapreminu prtljažnog prostora u iznosu od min.5 m³, sa jasno naglašenim stavom «sa dvije strane ispod putničkog prostora». Dakle, kod ove kategorije vozila, za ugovorni organ nisu prihvatljivi nikakvi dodatni prtljažni prostori u vidu «ski-boxa» i slično, osim prtljažnog prostora koji se nalazi ispod poda putničkog prostora, sa pristupom sa obje strane vozila.

LOT 2 – Klasa III do 56 sjedišta

1.8. Potencijalni ponuditelj pojašnjava da se pod "ručnim otvaranjem 2 stražnjih vrata podrazumijeva funkcija da vrata otvara vozač putem tipke na instrument ploči u prostoru vozača. Samim time nema potrebe da Vojnici ručno otvaraju stražnja vrata. Vozač koji duži autobus prednja vrata otvara na daljinski i po ulasku u autobus i pripremi autobusa za polazak tipkom otvara stražnja vrata i omogućava ulazak vojnika u autobus 
ODGOVOR: Iz napisanog ne vidimo šta je konkretno Vaše pitanje ili zahtjev, ali se iz opisa vaše konstatacije može zaključiti da vase vozilo zadovoljava postavljeni uslov,a to je da se i prednja i zadnja vrata mogu otvarati daljinski od strane vozača.

1.9. Mišljenja smo da ukupni kapacitet prtljažnog prostora nije adekvatno mjerilo za iskoristivost prtljažnog prostora te bi naručitelj trebao pripisati dimenzije prtljažnog prostora u smislu njegove visine, širine i dubine i kako bi se jasno moglo definirati dali je osigurano adekvatna brzina odlaganja lične opreme vojnika. Ujedno molimo Naručitelja za info dali u ovoj izvedbi autobusa prihvaća tzv. "ski-box" ili dodatnu kutiju montiranu na stražnju stranu vozila koja služi kao dodatni prtljažni proctor
ODGOVOR: Ne želimo polemisati o vašem mišljenju u pogledu adekvatnosti mjerila za iskoristivost prljažnog proctor. Ugovorni organ je shodno svojim potrebama – odnosno potrebama budućih korisnika predmetnog vozila, definisao minimalnu ukupnu zapreminu prtljažnog prostora u iznosu od min.7 m³, sa jasno naglašenim stavom «sa dvije strane ispod putničkog prostora». Dakle, kod ove kategorije vozila, za ugovorni organ nisu prihvatljivi nikakvi dodatni prtljažni prostori u vidu «ski-boxa» i slično, osim prtljažnog prostora koji se nalazi ispod poda putničkog prstora, sa pristupom sa obje strane vozila.

